
 Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Дваесет и петтата седница на Управниот одбор на
Фондот за здравствено осигурување на Македонија,
одржана на 21 декември 2018 година со почеток во 9.30 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Љубиша Каранфиловски, претставник од Сојузот на синдикатите на 

      Македонија – член. 

Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Д-р Игор Неловски, советник на директорот (делумно присутен);
· Јасминка Смилевска, директор на правниот сектор (делумно присутна);
· Дијана Петреска, шеф на одделение во подрачната служба Скопје (делумно присутна);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот утврди дека се присутни шест членови на Управниот одбор, со што постојат услови за полноважно да се работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д

1. Предлог за донесување на Одлука за утврдување на месечни квоти на аптеките за 2019 година;
2. Предлог за изменување на Одлуката за утврдување на вкупниот договорен надоместок на јавните здравствени установи за 2018 година;
3. Предлог за утврдување на референтни цени за здравствени услуги; 
4. Предлог за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2018 година; 
5. Утврдување на формата и содржината на анекси на договори;

6. Предлог за спогодбено решавање на судскиот спор помеѓу Фондот и Некстсенз;
7. Одлучување за барања за склучување на договор, односно анекс на договор за ортопедски и други помагала; 
8. Разно. 
Потоа наведе дека од Фондот е предложено дневниот ред да се дополни со разгледување на предлог за изменување на  Одлуката за утврдување на висината на вкупниот договорен надоместок за приватните здравствени установи кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година. Предлогот беше едногласно прифатен, со што за работата на дваесет и петтата седница Управниот одбор едногласно го усвои следниот  
Д Н Е В Е Н  Р Е Д

1. Предлог за донесување на Одлука за утврдување на месечни квоти на аптеките за 2019 година;
2. Предлог за изменување на Одлуката за утврдување на вкупниот договорен надоместок на јавните здравствени установи за 2018 година;
3. Предлог за утврдување на референтни цени за здравствени услуги; 
4. Предлог за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2018 година; 
5. Утврдување на формата и содржината на анекси на договори;

6. Предлог за спогодбено решавање на судскиот спор помеѓу Фондот и Некстсенз;
7. Одлучување за барања за склучување на договор, односно анекс на договор за ортопедски и други помагала; 
8. Предлог за изменување на  Одлуката за утврдување на висината на вкупниот договорен надоместок за приватните здравствени установи кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година;
9. Разно. 
Потоа се пристапи кон разгледување на точките на дневниот ред. 

ТОЧКА 1 -  Предлог за донесување на Одлука за утврдување на месечни квоти на аптеките за 2019 година
Во рамките на првата точка од дневниот ред Управниот одбор го разгледа предлогот за утврдување на месечните квоти на аптеките кој е изготвен согласно новиот правилник донесен на 6 декември. 

Во рамките на дискусијата по точката, Ридван Асани ја изложи состојбата во регионот на општината Липково каде имало 30.000 осигуреници а само три аптеки. Поради тоа, осигурениците во добар дел со лекови се снабдуваат во Куманово. Побара за ваквите региони во земјата, бидејќи веројатно има и други со слична состојба, да се направи анализа дали има можност во 2019 година да се обезбедат повеќе средства за аптеките. Со тоа би се овозможило осигурениците правото да го остваруваат во местата во кои живеат.
Потоа дискутираа Назми Ејупи кој го поддржа предлогот на Ридван Асани и Љубиша Каранфиловски кои дискутираше за состојбите со аптеките во Битола.

Директорите Рамадани и Дончев во продолжение ги објаснија факторите кои влијаат на утврдувањето на квотите и ваквата состојба која е во зависност и од мрежата на здравствени установи.
По ова, дискусијата по првата точка на дневниот ред беше заклучена и Управниот одбор едногласно донесе 

Одлука

за определување на месечниот износ на средства кој здравствените установи што вршат обезбедување на осигурените лица со лекови кои се пропишуваат на рецепт во примарната здравствена заштита може да го добијат за издадени лекови на рецепт од Листата на лекови на товар на Фондот во 2019 година
како и два заклучоци:
Заклучок 1 - Стручната служба на Фондот да направи анализа за подрачјата во кои гравитираат поголем број осигуреници, за да може кога ќе се зголеми буџетот наменет за квотите на аптеките, да им се зголемат квотите на аптеките кои работат во таквите подрачја, при што да се задржи рамноправноста на квотите по аптека.

Заклучок 2 - Вкупните квоти за аптеките по подрачна служба да бидат објавени на интернет страницата на Фондот.
ТОЧКА 2 - Предлог за изменување на Одлуката за утврдување на вкупниот договорен надоместок на јавните здравствени установи за 2018 година
Објаснување на предлогот даде директорот Дончев. Наведе дека се предлага изменување, односно зголемување на договорните надоместоци на јавните здравствени установи за 2018 година заради намалување на нивните долгови кои во најголем дел се за електрична енергија. Зголемувањето е кај  дел од нив, односно кај вкупно 43 а во вкупен износ од 334 милиони денари. Потребните средства се обезбедени од буџетот на Фондот од ставката -здравствени услуги, со внатрешна прераспределба од видовите на здравствени услуги. 

По објаснувањето и дискусијата што следеше, Управниот одбор едногласно ја донесе предложената
Одлука

за изменување на Одлуката за утврдување на вкупниот договорен надоместок на јавните здравствени установи за 2018 година
ТОЧКА 3 - Предлог за утврдување на референтни цени за здравствени услуги
Предлогот за утврдување на референтни цени за здравствени услуги го објасни Игор Неловски како претседател на комисијата за референтни цени на здравствени услуги на Фондот. Објасни дека со него се опфатени нови здравствени услуги од областите дигестивна хирургија, лабораторија (биохемија), судска месицина, и молекуларна медицина, како и промена на референтната цена на една услуга од дигестивната хирургија. Потоа даде и подетални објаснувања за одделните услуги.
По излагањето, членовите на Управниот одбор Димитар Димитриевски и Љубиша Каранфиловски поставуваа дополнителни прашања за одделни услуги за кои Игор Неловски даде појаснувања.
Потоа, Управниот одбор едногласно донесе
Одлука
за дополнување на Oдлуката за утврдување на референтни цени во специјалистичко – консултативна здравствена заштита
Oдлука
за дополнување на Oдлуката за утврдување на референтни цени за пакетите на завршени епизоди на лекување за специјалистичко – консултативна здравствена заштита - амбулантски
и

Одлука
за изменување и дополнување на Oдлуката за утврдување на референтни цени за болничката здравствена заштита за акутни случаи

со кои се усвоија предлозите за утврдување и изменување на референтни цени за здравствени услуги.
ТОЧКА 4 - Предлог за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2018 година
Управниот одбор врз основа на предлогот содржан во работниот материјал, без дискусија едногласно донесе
Одлука

за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2018 година

со која се утврди договорен надоместок за една нова здравствена установа која е во мрежата на здравствени установи и поднела барање за склучување на договор со Фондот.

По донесувањето на одлуката, поради неодложни обврски седницата ја напушти Ненад Гавриловиќ а Управниот одбор продолжи да работи со кворум од пет члена.

ТОЧКА 5 - Утврдување на формата и содржината на анекси на договори
Објаснување на предлогот даде Јасминка Смилевска. Наведе дека откако на претходните седници се утврдија анексите за другите видови на договори, сега се предлагаат анексите за последните три преостанати видови на договори, со кои важењето треба да им се продолжи до потпишувањето на новите договори во 2019 година. 

По објаснувањето, Управниот одбор едногласно ја донесе предложената 

Одлука

за утврдување на формата и содржината на анекси на договорите што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица

со која се утврдија трите анекси на договори и тоа Анекс на договор за извршување и плаќање на здравствени услуги во областа на кардиоваскуларна хирургијата на осигурени лица во Фондот за здравствено осигурување на Македонија, Анекс на договор за пружање и плаќање здравствени услуги за вршење на хемодијализен третман во специјалистичко-консултативната здравствена заштита, и Анекс на договор за извршување и плаќање на здравствени услуги од специјализирана медицинска рехабилитација како продолжено болничко лекувањe. 

ТОЧКА 6 - Предлог за спогодбено решавање на судскиот спор помеѓу Фондот и Некстсенз
И за предлогот од шестата точка објаснување даде Јасминка Смилевска. На прашањето на претседателката дали одлучувањето за ова прашање е во надлежност на Управниот одбор, наведе дека материјалот е за информирање и за барање согласност од Управниот одбор за склучување на судско порамнување со тужителот Некстсенз. За судскиот спор Управниот одбор беше запознаен на седницата одржана на 30 јули оваа година, кога даде согласност за стапување во преговори за негово решавање. Преку преговорите е дојдено до конкретен предлог  кој е елабориран во информацијата при што се анализирани три сценарија за натамошното одвивање на спорот и нивното влијание на обврските на Фондот и на тужителот.
Потоа членовите дискутираа за информацијата при што поставуваа и дополнителни прашања на кои одговори дадоа Јасминка Смилевска и директорите Рамадани и Дончев. 

По исцрпувањето на дискусијата, Управниот одбор едногласно ја прифати информацијата за судско спогодување со тужителот Некстсенз.
ТОЧКА 7- Одлучување за барања за склучување на договор, односно анекс на договор за ортопедски и други помагала
Во рамките на оваа точка од дневниот ред, Управниот одбор согласно членот 11, став 3 и 4 на Правилникот за индикациите за остварување на право на ортопедски и други помагала, одлучуваше во врска со поднесените пријави за склучување на договор, односно анекс на договор за ортопедски и други помагала.

Беа разгледани пријавите односно барањата на ДТМУ Бауерфеинд ДООЕЛ Скопје (ФЗОМ број 10-13205/1 од 17.9.2018 година), на Медикапро ДООЕЛ Скопје (ФЗОМ број 10-15476/1 од 30.10.2018 година), и на ПЗУ Аптека Алое Скопје (ФЗОМ број 10-15758/1 од 02.11.2018 година), по што Управниот одбор едногласно донесе:

1. Одлука за склучување на анекс на договор за издавање на ортопедски и други помагала со ДТМУ Бауерфеинд ДООЕЛ Скопје (бр. 02-22213/8 од 21 декември 2018 год.);

2. Одлука за склучување на анекс на договор за издавање на ортопедски и други помагала со Медикапро ДООЕЛ Скопје (бр. 02-22213/6 од 21 декември 2018 год.); и

3. Одлука за склучување на договор за издавање на ортопедски и други помагала со ПЗУ Аптека Алое Скопје (бр. 02-22213/7 од 21 декември 2018 год.).

ТОЧКА 8 – Предлог за изменување на  Одлуката за утврдување на висината на вкупниот договорен надоместок за приватните здравствени установи кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година
Во рамките на осмата точка на дневниот ред, врз основа на предлогот содржан во работниот материјал, Управниот одбор без дискусија едногласно донесе

Одлука

за изменување на Одлуката за утврдување на висината на вкупниот договорен надоместок за приватните здравствени установи кои вршат специјалистичко-консултативна стоматолошка здравствена заштита од дејностите орална хирургија, ортодонција и протетика за 2018 година

со која се намали договорниот надоместок на една здравствена установа поради раскинување на договорот за еден тим, на нејзино барање.

По донесувањето на одлуката од точката 8, бидејќи не беа дадени предлози за расправање во рамките на точката 9 - Разно, дневниот ред беше исцрпен и Управниот одбор во 11.15 часот заврши со работата на дваесет и петтата седница. 

 Записничар,                                                Управен одбор

                          Христо Трповски                                               Претседател,

                                                                        Верица Проковиќ
Овој записник беше едногласно усвоен од Управниот одбор на седницата одржана на 28 декември 2018 година

